
తాలాంకనందినీపరిణయము









	సీ.	
వితతచకోరికావితతి దాహము దీఱె

        జతవీడి కోకదంపతులు బారె

చిమ్మచీఁకట్లు నొక్కుమ్మడి దిగజారె

        విమలాబ్జమణులలో చెమటలూరె

విరహులపై మరుం డరిదికైదుపు నూరె

        వివిధతస్కరకోటి వెతల బారె

కులటాంగనలకు మిక్కుటఁపుభేదం బూరె

        కుముదిని కొకవింత కొమరు మీరె



	 







	గీ.	
తమ్మిమొగడలతేటి మొత్తమ్ము దూరె

తరుణదంపతులకు మనస్తాప మారె

విటవిటీజను లలుక లొక్కటనె దీరె

పండువెన్నెల జగమెల్ల నిండి బారె.

	వ.	
ఇ ట్లఖండితప్రభావిడంబితం బగుచుండు పండువెన్నెలలు మండితపుండరీక

భవాండకటాహంబున న్నిండి తండోపతండంబులుఁగా మెండుకొని శచీ

సీమంతినీకాంతుచతుర్ధంతదంతావళంబుతో సంతంతమంతనం బొనరిం

పుచు సారకర్పూరపటీరడిండీరహీరతారశారదమందారశరమరాళజాలం

బుల పగిది నదభ్రశుభ్రవిభ్రాజితంబై యుదయగిరిపరిసరచరద్వరముని

నికరతరణికిరణధిక్కరణసటాపాటలత్వంబుసు మాటిమాటికి న్మీటుచు,

చటులకిటిపటలవికటాహవనటనఘటనపాటవోత్కటసమయా౽న్యోన్య

కఠోరదంష్ట్రోద్ఘట్టనంబున మిట్టువడి యిట్టట్టుజారిన కట్టాణిముత్తియం

బుల విట్టలంపుకట్టుల నిట్టట్టుం బొరలి చిటికొటారంబులం గ్రీడించు

విటవిటీజనంబుల మదనకదనత్వరితంబునం జిక్కువడు హీరతారహారం

బులం బేరజంబుఁ జేయుచు ననూనమానసానుమోదంబున నహీనసూన

విమానవితానంబులం దారోహించి యించువిల్కాని పంచశరసంచలిత

హృదంచితులై సంచరించు వేల్పుమించుబోణులన్ రాణించు సుమనో

హరంబులగు సుమనస్సుమనఃప్రకరంబుల నదలింపుచు క్రొన్నెల

వెన్నెలలకన్న మున్నుమున్ను నుపనాథులం గన్నుసన్నల న్వెన్నుకొనం

బన్ని యతులితచతురతలం బతుల నితరేతరజను లెఱుంగని మఱుం

		 ఈ పేజీలో చివరి మార్పు 4 జూలై 2021న 12:31కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

